
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2006 թվականի հուլիսի 27-ի «Հայաստանի Հանրապետության բարձրագույն ուսումնական հաստատություններում ուսանողական նպաստ և պետական կրթաթոշակ տալու կարգը հաստատելու, Հայաստանի Հանրապետության կառավարության 2005 թվականի սեպտեմբերի 8-ի N 1986-Ն և 2005 թվականի սեպտեմբերի 15-ի N 2114-Ն որոշումներն ուժը կորցրած ճանաչելու մասին» N 1183-Ն որոշման հավելվածում՝ 
1)  2-րդ կետի «բ» ենթակետի 3-րդ պարբերությունում «զոհված զինծառայողի երեխա-ուսանողներին, պարտադիր ժամկետային զինվորական ծառայության ընթացքում հաշմանդամ դարձած ուսանողներին` համաձայն «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի.» բառերը փոխարինել «ժամկետային պարտադիր զինվորական ծառայության ժամանակ ծառայողական պարտականությունները կատարելիս 1-ին կամ 2-րդ խմբի հաշմանդամության զինվորական կենսաթոշակի իրավունք ունեցող նախկին զինծառայողներին, ինչպես նաև զոհված (մահացած) զինծառայողների մինչև 27 տարեկան զավակներին՝ համաձայն «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի.» բառերով.
2) լրացնել նոր՝ 2.5 կետ.
«2.5 Պետությունն ուսանողական նպաստի ձևով ուսման վճարի մասնակի փոխհատուցում տրամադրում է Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշման N 1 հավելվածում ներառված  սոցիալական աջակցություն ստացող համայնքներում, ինչպես նաև Տավուշի մարզի Բերդ համայնքում հաշվառված և վերջին հինգ տարում մշտապես բնակվող ու տվյալ համայնքի հանրակրթական ուսումնական հաստատությունն ավարտած և Հայաստանի Հանրապետության պետական կամ հավատարմագրված ոչ պետական բուհերի համապատասխան ուսուցման ձևերով (առկա, հեռակա) բակալավրի և մագիստրոսի կրթական աստիճաններով (այդ թվում՝ անընդհատ ու ինտեգրացված կրթական ծրագրերով) ուսանողների հետևյալ  խմբերին՝
1) մեկ ուսումնական տարվա քննությունների և ստուգարքների արդյունքներով գերազանց առաջադիմություն ունեցողներին` ուսման վճարի 60 տոկոսի չափով,

2) անկախ առաջադիմությունից՝ ուսման վճարի 30 տոկոսի չափով:»:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Լևոն Մկրտչյան

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒԼԻՍԻ 27-Ի N 1183-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ կառավարության որոշման նախագծի վերաբերյալ հիմնավորումը
	Իրավական ակտի հիմնավորումը

	1. 
	Անհրաժեշտություն

	
	2017 թվականի հունիսի 6-ին Կողբ համայնքում անցկացված սահմանամերձ համայնքներում համակարգման ենթակա հարցերի լուծման նպատակով ստեղծված միջգերատեսչական հանձնաժողովի արտագնա նիստում ՀՀ Նախագահի կողմից հանձնարարվեց ուսումնասիրել սահմանամերձ համայնքների ուսանողների թվաքանակը և տալ ուսման վարձավճարների զեղչի առաջարկություններ՝ գերազանցությամբ սովորողների համար 60 տոկոս, իսկ մյուս ուսանողներին՝ 30 տոկոս զեղչի կիրառման հնարավորության մասին:

Վերոգրյալ հարցերի իրավական կարգավորման նպատակով նախատեսվում է որոշման մեջ կատարել համապատասխան լրացում:
Զինծառայողների և նրանց ընտանիքի անդամների վերաբերյալ դրույթը 2017 թվականի նոյեմբերի 15-ին ընդունված «Զինվորական ծառայության և զինծառայողի կարգավիճակի մասին» ՀՀ օրենքին համապատասխանեցնելու նպատակով նախատեսվում է որոշման մեջ կատարել համապատասխան փոփոխություն:

	2. 
	Ընթացիկ իրավիճակը և խնդիրները

	
	2017 թվականին իրականացված ուսումնասիրության արդյունքում պարզ դարձավ, որ Հայաստանի Հանրապետության սոցիալական աջակցություն ստացող սահմանամերձ համայնքներից և Տավուշի մարզի Բերդ համայնքից ՀՀ բուհերում բակալավրի կրթական ծրագրով սովորում են 945 ուսանողներ, նրանցից 70-ը գերազանց առաջադիմությամբ, նրանց ուսման վարձի փոխհատուցման չափը կազմում է 135,397,740 դրամ: Մագիստրոսի կրթական ծրագրով սովորող ուսանողների թիվը 101 է, որից 18-ը գերազանց առաջադիմությամբ սովորողներն են, ուսման վարձի փոխհատուցման չափը կազմում է 18,275,700 դրամ:

	3. 
	Տվյալ բնագավառում իրականացվող քաղաքականություն

	
	Կարևորելով ՀՀ կառավարության 2014 թվականի դեկտեմբերի 18-ի N 1444-Ն որոշման հավելված 1-ով հաստատված սոցիալական աջակցություն ստացող սահմանամերձ համայնքների և Տավուշի մարզի Բերդ համայնքի բնակիչների մասնագիտական կրթություն ստանալու նպատակով նրանց ընտանիքների սոցիալական բեռի որոշակի թեթևացման անհրաժեշտությունը, ինչպես նաև՝ սահմանամերձ գյուղերի համար հնարավոր արտոնությունների սահմանման ՀՀ կառավարության  որդեգրած քաղաքականությունը նախատեսվում է հիշյալ համայնքների ուսանողների ուսման վարձավճարի փոխհատուցումն իրականացնել ՀՀ պետական բյուջեի «Բարձրագույն մասնագիտական կրթության գծով ուսանողական նպաստների տրամադրում» ծրագրով նախատեսված միջոցների հաշվին: 

	4. 
	Կարգավորման նպատակը և բնույթը

	
	Նախագիծն ունի սոցիալական բնույթ և նպատակը սահմանամերձ համայնքների ուսանողներին ուսանողական նպաստի ձևով ուսման վճարի մասնակի փոխհատուցում տրամադրելն է:

	5. 
	Նախագծի մշակման գործընթացում ներգրավված ինստիտուտներն ու անձինք

	
	ՀՀ կրթության և գիտության նախարարություն

	6. 
	Ակնկալվող արդյունքը

	
	 Սահմանամերձ համայնքների ուսանողների ուսման վճարի մասնակի փոխհատուցում


Տեղեկանք 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒԼԻՍԻ 27-Ի N 1183-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» 

 ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին
Ներկայացվող «Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման մեջ փոփոխություն և լրացում կատարելու մասին»  ՀՀ կառավարության որոշման նախագծի ընդունման առնչությամբ այլ օրենքների և իրավական ակտերի ընդունման անհրաժեշտություն չի առաջանում:
Տեղեկանք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒԼԻՍԻ 27-Ի N 1183-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» 

   ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման մասին 
Ներկայացվող «Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում:

Տեղեկանք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒԼԻՍԻ 27-Ի N 1183-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» 

   ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացու-թյուն
	Կատարված փոփոխու-թյունները

	ՀՀ ֆինանսների նախարարություն
30.01.2018թ., 

հմ. 01/9-2/1407-18 գրություն


	Առաջարկվել է լրացուցիչ քննարկել ՀՀ սահմանամերձ համայնքներում հաշվառված ու տվյալ համայնքի հանրա​կրթական ուսումնական հաս-տատությունն ավարտած և ՀՀ պետական կամ հավատար​մագրված ոչ պետական բուհերի համապատասխան ուսուցման ձևերով բակալավրի և մա​գիս​տրոսի կրթական աստիճաններով սովորողների վերաբերյալ դրույթը՝ բացառելու համար ուսանողական նպաստի ձևով ուսման վճար ստանալու նպատակով հանրակրթական ուսումնական հաստատության ավարտական տա​րում մեկ այլ համայնքից նշված համայնք տեղափոխվելու հնարավորութ-յունը : 
	Ընդունելի է


	Կատարվել է համապատասխան լրացում, ավելացել է վերջին հինգ տարում տվյալ համայնքում մշտապես բնակվելու պայմանը


	ՀՀ տարածքային կառավարման և զարգացման 

նախարարություն

12.02.2018թ., 

հմ. 01/15.2/766-18

գրություն
	Առաջարկություններ ու դիտողություններ չկան
	
	

	ՀՀ պաշտպանության նախարարություն

14.02.2018թ., 

ՊՆ/ 510-226 գրություն
	Առաջարկություններ ու դիտողություններ չկան
	
	

	ՀՀ արդարադատության նախարարություն 06.03.2018թ.

N 01/14/3966-18 գրություն
	Առաջարկվել է նախագծի 1-ին կետի 2-րդ ենթակետում ՀՀ կառավարության 2014 թ. դեկտեմբերի 18-ի N 1444-Ն որոշմանը կատարված հղումը համապատասխանեցնել Իրավական ակտերի մասին ՀՀ օրենքի 43-րդ հոդվածի  պահանջներին
	Առաջարկն ընդունվել է
	Կատարվել է համապատասխան փոփոխություն



